
La passejada de las bruèissas.

L'endeman qual auriá pogut reconéisser aquelas tres mascas que passejavan per carrièra.
Una, pels eriçats coma d'agulhas sus un cap ont, susmontat per d'uclas coma de fares, un
nas coma una merinjana lusissiá. L'autra, amb una trena que li davala fins a la cencha e 
d'antenas coma un parpalhon, ensenha un nas tan long e ponchut coma son capèl, amb 
qualques pels de mostacha plantats a l'entorn de las bocas. La tresena estropada dins una
ampla capa fasiá de son nas, bola roja, lo còs d'una aranha espandida de totas sas patas 
negras sus la cara blanca. Tres bruèissas tot de negre vestidas amb dins las mans siá una 
grand parapluèja blau que l'ajuda a caminar, aquò es per lo vièlh escamandre, siá un 
plumalh que brandís sul visatge dels passants rescontrats per lor enlevar las telaranhas, 
la tresena una escobeta per netejar las sabatas de las femnas barjacant sul trepador. E 
amb aquò de cacalasses e de corregudas baujas. (25 de 165 mots)

(Frasa comuna a las doas opcions)

Tot lo long del camin per carrièras o suls trepadors, las filhas se ronçan suls 
anants e venents qu'acceptan generalament amb un sorire sas moninariás. 

(25 mots)
(Opcion n° 2) :

Son aculhidas amb las felicitacions d'un barbut vièlh que dejós un comportament austèr 
dins son vestit gris e sa corbata plan nosada, se revèla èstre un bon vivent. (28 mots)

Foguèron mens urosas amb una jove femna tota blanca, que semblava pas tròp 
preissada, mas que pareguèt coma una lenga de pelha e que lor balhèt qualques noms 
d'aucèls pas gaire simpatics.

(32 mots)

— Enlèva-te del mitan amb tas lunetas coma de fares, espècia de machòta, prenguèt 
Cecília.
— Te siás pas vista amb ton nas ponchut, bogre de tarnagàs, foguèt lo compliment 
reservat per Agata.
— Vai-te'n te lavar lo morre, piotassa! Aquò’s Carlòta que se lo prenguèt dins lo nas.
Las filhas « mercegèron » la lenguda per sas coneissenças en ornitologia e li 
conselhèron d'aderar a la L.P.O.  (63 mots)

(Opcion n° 2) : 25 + 28 + 32 + 63 = 148 mots (d’un tèxt de 313 mots al total)


